
					ఈ పుట ఆమోదించబడ్డది
తే. మానవతి! నీవు పరసంగమమున కాస

పడఁ దలంచితి వేనిఁ జేపట్టు కొంచె

మైన చక్కని యొక యందగాని తోడఁ

గూడి యాడక, రాజులఁ గోరఁదగునె? 133



మ. అధిపుల్ క్రూరఫణిస్వరూపు లధరం భాసించు టేరీతి? భూ

మిధవుల్ కాలకరాళకీలిసదృశుల్ మేన్మేనఁ బొందించు టె

ట్ల? ధరాధీశులు మత్తదంతిసము, లేలా నీకుఁ జెల్లాట మా

డ? ధరాభృత్కుచ! యిత్తెఱం గెఱిఁగి, వేడ్కన్ గోర్కు లీడేర్చుకో! 134



క. ఇలపతుల చిత్తవృత్తులు

గలయికలం దెలిసి మెలఁగు కాంతల కెలమిన్

జెలు వొనరు జయము చేకుఱు

నలఘు శ్రీసౌఖ్య మబ్బు నంబుజగంధీ! 135



వ. ఇట్లు గావున నిత్తెఱంగునఁ దత్తరంబు లేక నృపవరోత్తముల చిత్తవృత్తి దెలిసి హత్తుకొన వర్తిల్లు మని హంసంబు ప్రత్యుత్తరం బిచ్చు నవసరంబున. 136



సీ. పిసవెఱ్ఱి కసరెత్తి యెసరేఁగు నసగూఁటి

పూఁబోండ్లు తమ యిండ్ల పొంతకరుగఁ

బరుసొమ్ములకు నిమ్మువడఁ గ్రమ్ము నెఱహమ్ము

తస్కరుల్ దిగులొంది తావుఁ జేరఁ

దనరారు సిరిసౌరు తనివారఁ గలవారు

కనుగూర్క మదిఁ గోరి కన్నుమూయ

రతిరూపు పసమాపుగతి చూపుగల కాఁపు

గుబ్బెత లెసటికై కుండ లరయ

తే. దూరదేశసమాగతధూర్తపాంథ

జనసమూహంబు పయనంబు సాఁగ లేవ

		 ఈ పేజీలో చివరి మార్పు 5 జూన్ 2020న 02:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

